
Annotatsiya: Ushbu maqolada oilaviy ajrimlarga olib keluvchu sabablar, oilaviy 

ajrimlarning psixologik muhokamasi haqida so„z yuritilgan, cnunki, oila va oilaviy masalalarni 

o‟rganish, ilmiy tadqiqotlar olib borish har doim ham qiziqarli va mulohazali mavzu sanalgan. 

Kalit so‟zlar: oilaviy munosabatlar, jamiyat, farzand tarbiyasi, bilim, malaka, barkamol 

shaxs, muloqot, qadriyat 

 

Mustaqil davlatimizda oilalarning axloqiy, ma‟naviy va ruhiy barkamolligini 

mustahkamlash borasida amalga oshirilayotgan say‟i-harakatlar kun sayin ortib bormoqda. 

Davlatimizning oila mustahkamligini ta‟minlash, uning ijtimoiy funksiyalarini amalga oshirish 

imkoniyatlarini kengaytirish, ayniqsa, oilaning farzandlar tarbiyalashdagi nufuzini oshirishga 

ko„maklashish hamda yosh er-xotinlarning moddiy hamda maishiy shart-sharoitlarini 

yaxshilash borasidagi aniq dasturiy tadbirlari mamlakatimizda oila va nikoh munosabatlarining 

qadriyat sifatida e‟tirof etilishini ta‟minlamoqda. 

Dunyo hamjamiyati bilan turli yo„nalishlarda hamkorlik qilish, jamiyatimizni ma‟naviy-

ma‟rifiy jihatdan takomillashtirish orqali xalqimiz farovonligini ta‟minlash, fuqarolarimizning, 

oila va kelajak avlodning har tomonlama barkamol, dono, ilg„or fikrli va zakovatli bo„lishiga 

intilmoqdamiz. Ushbu maqsadni amalga oshirish uchun esa, avvalo, oilaning turmush tarzi 

sog„lom bo„lishiga erishish lozim. 

Afsuski, ko„pincha yoshlarning o„z qobiliyatlarini orttirib baholab, o„z oldilariga erishib 

bo„lmaydigan maqsadlarni qo„yish xollariga duch kelinadi. Ayniqsa, oilaviy hayotni tasavvur 

qilish, unda o„z o„rnini baholash masalasida yoshlarimizning o„zlarini orttirib baholashi, oilaviy 

hayotdan mumkin bo„lganidan ko„proq narsani talab qilish tufayli ko„proq xatoga yo„l qo„yish 

xollari kuzatiladi. Shaxsni oilaviy muammolarni adolatli hal etishga xizmat qiluvchi o„z 

mustaqil fikri, qarashi, pozitsiyasini bilishi, zarur bo„lganda oila borasida o„z qarashlarini 

himoya qila olmasligi asosida oilalarning mustahkamligiga putur etmoqda. Jamiyat 

taraqqiyotining hozirgi holati oila oldiga o„ziga xos yangi ijtimoiy vazifalarni qo„ymoqda. Fan-

texnika taraqqiyoti, ishlab chiqarish munosabatlari, odamlarning o„zaro muloqot, 

munosabatlar doirasi inson ruhiyatida hissiy emotsional o„zgarishlarni vujudga keltirmoqda va 

bular oilaviy hayot xarakteriga ham o„z ta‟sirini o„tkazmoqda. Oilani qadriyat sifatida tavsiflash 

va uning jamiyat hayotidagi nufuzini ta‟kidlash bilan birgalikda uni mustahkamlovchi 

omillarning rolini o„rganish, ayniqsa, yoshlarni oilaviy hayotga tayyorlash, ularda kelajakka 

ishonch, o„z xalqi va yurti taqdiriga nisbatan mas‟uliyat hislarini shakllantirish katta ahamiyatga 

ega bo„lgan dolzarb masaladir. Chunki, O„zbekiston yildan yilga rasmiy nikohlar oshib 

borayotgan mamlakatlardan biri bo„lib, unda nikoh ajrimlarini kamaytirish yanada muhim 

ahamiyat kasb etadi. Bu esa yoshlarda oila va nikoh, istiqboldagi hayotga nisbatan to„g„ri 

tasavvurlarning shakllanganligiga, ularning optimizm ruhida tarbiyalanganligiga bevosita 

bog„liqdir. Afsuski, amalga oshirilayotgan say‟i-harakatlarga qaramay, yoshlarning oilaviy 

hayotga psixologik jihatdan tayyor bo„lmaganligi, oilaning sog„lom ma‟naviy muhiti to„g„risida 

aniq tasavvurlarga ega bo„lmaganligi tufayli yosh oilalar o„rtasida nikoh ajrimlari hamon qayd 

etilmoqda. Ularning aksariyatida yosh farzandlar bo„lib, ular taqdir taqozosi bilan faqat 

onalari, bobo va buvilari qaramog„ida qolmoqdalar. 

Ko„pincha ajralishayotganlardan ajralish sababi so„ralsa, ular qandaydir hamma uchun, 

birdek bo„lib qolgan sabablarni ko„rsatishga harakat qilishadi. Masalan, «xarakterimiz mos 

tushmadi», «o„zga shaxsning aralashuvi», «qo„pollik», «moddiy qiyinchilik», «ichkilikbozlikka 

berilish», «yashash sharoitining noqulayligi», «ota-onalarning noo„rin aralashuvi» kabilar. 

SHuni alohida ta‟kidlash lozimki, oiladagi ma‟naviy-ruhiy iqlim qanchalik mustahkam va er-

xotinlar bir-birlarini qanchalik yaxshi tushunsalar bu «sabablar» oilaning inqiroziga asosiy 

sabab bo„la olmaydi. Aksincha, vaziyatlarda esa jamiyat uchun - noto„liq oilalar soni ko„payadi, 

oilalararo yoki qarindoshlararo adovat yuzaga keladi, bir jinsning ikkinchi jinsga nisbatan 

nafrati paydo bo„ladi, fohishabozlik ortadi, teri-tanosil kasalliklarining ortishi kuzatiladi, 

shaxsning ijtimoiy faoliyati susayadi. Erkaklarda yolg„izlik hissining ortishi, giyohvandlik va 

ichkilikbozlikka berilishni va turli kasalliklarni keltirib chiqaradi. Ayollarda yolg„izlik hissining 

ortishi, qayta oila qurish imkoniyati cheklanganligi, nevrozlar, stresslar, turli hastaliklar, o„z 

joniga qasd qilish kabilarga olib kelishi mumkin. 

